
Annotasiya. Ushbu maqolada boshlangʻich sinf darslarida zamonaviy axborot texnologiyalari 

imkoniyatlaridan foydalanish afzalliklari yoritilgan. Axborot komunikatsion texnologiyar dars 

samarodorligi hamda oʻquvchilarning ta’lim jarayoniga qiziqishini orttirishga xizmat qilishi haqa soʻz 

yuritilgan. 

Kalit soʻzlar: axborot texnologiyalari, kompyuter, dars, oʻqitish metodi, multimedia, ijodkorlik, 

interfaol, samaradorlik.  

Аннотация: В начальном классе покрываются преимущества использования 

современных информационных технологий в начальном образовании. Справа приобрести 

уровень информационной коллективной технологии и интерес студентов в образовательном 

процессе. 

Ключевые слова: информационные технологии, компьютер, урок, метод обучения, 

мультимедиа, творчество, интерактивность, эффективность. 

Annotation. In the initial classroom, the advantages of use of modern information technology in 

primary education are covered. The right to acquire the level of information collective technology 

technology and the interest of students in the educational process have been spoken. 

Key words: Information technology, computer, lesson, teach method, multimedia, creativity, 

interactive, efficiency. 

 

Hozirgi davr oʻqituvchi va oʻquvchi oldiga katta talablar qoʻymoqda, bu 

talablarning eng asosiysi - darsning samaradorligi, uning sifatliligi, oʻquvchilarning 

bilim va koʻnikmalariga, maktablardagi turli xil oʻquv mashgʻulotlari, ularni tashkil 

qilinishi va u orqali oʻquvchilarni turli bilim va koʻnikmalarni egallab olishidir. 

Bugungi kunda taʼlim jarayonini toʻgʻri va samarali tashkil qilishda innovatsion 

texnologiyalar, texnik vositalarning, jumladan, zamonaviy kompyuterlarning oʻrni 

beqiyosdir. Dars mavzusiga oid multimediya, animatsiya, grafika, diafilm va 

videofilmlardan foydalanish dars jarayonini yanada qiziqarli boʻlishiga koʻmak beradi, 

buning uchun esa oʻqituvchi oʻz ustida ishlashi va har bir darsga «men bugungi dars 

jarayoniga qanday yangilik bilan kirib, darsni qiziqarli tashkil qila olaman» deya oʻziga 

savol berishi yaʼni, anʼanaviy taʼlimdan qochib, noanʼanaviy taʼlim berishga intilishi 

lozim.  

Zamonaviy axborot texnologiyalari yordamida dars jarayonini tashkil etishda 

oʻqituvchi dastlab:  

- darsning maqsadi;  

- maqsadga erishish yoʻllari;  

- oʻquv materiallarini taqdim etish usullari;  

- oʻqitish metodlari;  

- oʻquv topshiriqlarining turlari;  

- muhokamalar uchun savollar;  

- munozara va bahslarni tashkil etish yoʻllari;  

- oʻzaro aloqa usullari va kommunikatsiya singari omillarni aniqlab olishi lozim 

boʻladi.  

Oʻquv mashgʻulotlarini yangi interfaol usullar, zamonaviy vositalar yaʼni axborot 

texnologiyalari vositalaridan foydalangan holda oʻtkazish, jumladan, dars 

mashgʻulotlarida multimediani qoʻllash, internet tarmogʻidan foydalanish shubhasiz oʻz 

samarasini beradi.  

Oʻqituvchi zamonaviy kompyuter texnologiyalaridan foydalanish orqali quyidagi 

bir qancha vazifalarni amalga oshirishi mumkin:  

- boshlangʻich sinflarda multimedia texnologiyalarini qoʻllash orqali 

oʻquvchilarda fanga qiziqishi rivojlanadi;  

- taʼlimning bunday usuli oʻquvchilarning fikrlash qobiliyatlarini faollashtiradi va 

oʻquv materialini oʻzlashtirilishining samaradorligi yanada oshadi;  

- namoyish qilinishi qiyin yoki murakkab boʻlgan jarayonlarni modellashtirish va 

koʻrish imkoniyatini beradi;  

- oʻquv materiallarini oʻzlashtirilishi faqat darajasiga koʻra emas, balki 

oʻquvchilar erishgan mantiq va qabul qilishlarining darajasiga koʻra ham samarali 

hisoblanadi;  

- oʻquvchilarga mustaqil izlanish yoʻli bilan materiallarni izlash, topish hamda 

muammoli masalalarga javob topish orqali maʼlum tadqiqot ishlarini bajarish uchun 

imkoniyat yaratiladi;  

- oʻquvchilarning yangi mavzuni oʻzlashtirishi, misollar yechishi, insho, bayon 

yozish ishlarida, oʻquv materiallari bilan mustaqil tanishish, tanlash va axborot hamda 

maʼlumotlarni tahlil etish kabi masalalarni tez bajarish uchun sharoit yaratiladi.  

Hozirgi kunda taʼlim jarayonida interfaol metodlar va axborot texnologiyalarini 

oʻquv jarayonida qoʻllashga boʻlgan qiziqish kundan-kunga ortib bormoqda. Bunday 

boʻlishining sabablaridan biri, shu vaqtgacha anʼanaviy taʼlimda oʻquvchilar faqat 

tayyor bilimlarni egallashga oʻrgatilgan boʻlsa, zamonaviy texnologiyalardan 

foydalanish esa ularni egallayotgan bilimlarini oʻzlari qidirib topish, mustaqil oʻrganish 

va fikrlash, tahlil qilish, hatto yakuniy xulosalarni ham oʻzlari keltirib chiqarishga 

oʻrgatadi. Oʻqituvchi bu jarayonda shaxs rivojlanishi, shakllanishi, bilim olishi va 

tarbiyalanishiga sharoit yaratadi va shu bilan bir qatorda boshqaruvchilik, 

yoʻnaltiruvchilik funksiyasini bajaradi. 

Boshlangʻich taʼlimga zamonaviy axborotlar texnologiyalarini tatbiq etish oʻquv 

mashgʻulotlarining samaradorligini oshiribgina qolmay, ilm-fan yutuqlarini amaliyotda 

qoʻllash orqali mustaqil va mantiqiy fikrlaydigan, har tomonlama barkamol yuksak 

maʼnaviyatli shaxsni tarbiyalashda muhim ahamiyat kasb etadi.  

Har bir oʻqituvchi ijodkor boʻlishi kerak, u har bir oʻquv soatiga puxta tayyorlanib 

yangilik bilan kirishi kerak, chunki har darsda takrorlanadigan bir xillik oʻquvchini 

darsga va fanga qiziqishini susaytiradi, natijada dars samaradorligining pasayishiga olib 

keladi.  

Axborot texnologiyalarining oʻqituvchi va oʻquvchi uchun ahamiyatli jihatlari 

quyidagilar: oʻquvchining diqqatini jamlash; maʼlumot toʻgʻrisidagi tasavvurni 

kengaytirish; izlanuvchanlik; ijodkorlik va mustaqil faoliyatga kirishish, izlanuvchanlik; 

ijodkorlik va mustaqil faoliyatga kirishish; oʻz-oʻzini baholash. 

Oʻqituvchi faoliyatida axborot texnologiyalardan foydalangan holdagi darslarning 

oʻrni quyidagilarda aks etadi: vaqtni toʻgʻri taqsimlash; oʻquv materiali mazmun-

mohiyatining yorqin va ishonarli boʻlishini taʼminlash; berilayotgan axborot koʻlamini 

oshirish; oʻquv topshirigʻining turlarini kengaytirish; sogʻlom raqobat, ijodiy muhitni 

yuzaga keltirish; kasbiy malakani muntazam oshirib borish.  

Kompyuter dasturi orqali oddiy didaktik materiallar tayyorlashda va ularni 

kompyuter sinflarida oʻtiladigan darslarda oʻquvchilarga mustaqil ishlash uchun taqdim 

etish mumkin. Bunday didaktik material izohli matn sifatida, rasmlar bilan bezalgan 

holda, nazorat savollari bilan oʻquvchilarga beriladi va oʻquvchilar tomonidan 

bajarilishi nazorat qilinadi.  

Oʻqituvchi dars jarayonida kompyuter yordamida mavjud materiallarni turli xil 

shaklda: slaydlar, video va audio parchalar diagrammalar, jadvallar, musiqiy 

koʻrinishlarda taqdim etiladi. Kompyuter yordamida dars jarayonini tashkil etilishi 

oʻquvchilar tasavvuri va xotirasiga kuchli taʼsir qilib, eslab qolish jarayonini 

osonlashtiradi, darsni qiziqarli jarayonga aylantirib, oʻquvchilarni u yoki bu tarixiy 

davrga olib kirish va voqealar ichida goʻyoki ishtirok etish imkonini beradi.  

Bugungi kun taʼlimi oʻqituvchidan ilgʻor pedagogik va yangi axborotlar 

texnologiyalaridan oʻquv jarayonida foydalanishni talab etmoqda. Dars 

mashgʻulotlarida interfaol metodlarni qoʻllash orqali taʼlim-tarbiya berish oid fikr va 

mulohazalarimizni bayon etamiz. Boshlangʻich sinflarda ayrim mavzular asosida 

oʻqitishning zamonaviy usullarini tatbiq etish boʻyicha fikrlarimizni bayon etamiz.  

“Videotopishmoq” metodi – ushbu metoddan foydalanishda quyidagi harakatlar 

ketma-ketligi amalga oshirilishi lozim:  

• oʻquvchilar eʼtiboriga oʻrganilayotgan mavzu mohiyatini tasviriy yoritishga 

yordam beruvchi izohlarsiz bir nechta videolavha namoyish etiladi;  

• oʻquvchilar har bir lavhada qanday jarayon aks ettirilganini izohlashadi;  

• jarayonlarning mohiyatini daftarlariga qayd etishadi;  

• oʻqituvchi tomonidan berilgan savollarga javob qaytarishadi.  

Mazkur metod asosida mavzuga doir kompyuter orqali videolavha namoyish 

etiladi. Oʻquvchilar videolavha mavzusi, unda ifodalangan mavzu haqida oʻz fikr-

mulohazalarini bildirishadi.  

Xulosa qilib aytganda, boshlangʻich sinflarda zamonaviy axborot kommunikatsiya 

texnologiyalaridan foydalanish oʻquvchilarni mustaqil fikrlashga, ijodiy izlanish va 

mantiqiy fikrlashlarini kengaytirish bilan birga ularni darslarda oʻrganganlarini hayot 

bilan bogʻlash hamda darsga qiziqishlarini oshirishga yordam beradi. Oʻqituvchilarning 

bunday zamonaviy talablar asosida yaratilgan sharoitlardan samarali foydalanib, 

darslarni ilgʻor pedagogik hamda axborot kommunikatsiya texnologiyalari asosida 

tashkil etilishi taʼlim-tarbiya jarayonini sifatini kafolatlaydi. Aytish joizki, multimedia 

ilovalarini har bir darsda qoʻllash natijasida oʻquvchilarda mustaqil, ijodiy fikrlash 

yana-da rivojlanadi. Axborot kommunikativ vositalarining boshlangʻich sinf darslarida 

qoʻllanilishi va darsning sifati va samaradorligini oshirishga xizmat qiladi.  

